ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի փետրվարի 18-ի որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀԿԳՄՍՆԿԳԲՄԾՁԲ-25/1
ՀՀ կրթության, գիտության, մշակույթի և սպորտի նախարարության կարիքների համար կենտրոնացված կարգով բաց մրցույթի ընթացակարգով մասնագիտացված կազմակերպությունների կողմից մատուցվող ծառայությունների (ՀՀ Տավուշի մարզի ուսումնական հաստատությունների համար հանրային հատվածի կազմակերպությունների հաշվապահական հաշվառման վարման և գնման գործընթացների կազմակերպման ծառայություններ) ձեռքբերման նպատակով կազմակերպված «ՀՀԿԳՄՍՆԿԳԲՄԾՁԲ-25/1» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2025 թվականի փետրվարի 16-ին, ժամը 18:21:07-ին, Էլեկտրոնային գնումների ARMEPS համակարգով ստացված հարցադրումները և դրանց վերաբերյալ 2025 թվականի փետրվարի 18-ին  տրամադրված պարզաբանումները`

Հարցադրում N 1 
«Հարգելի գնահատող հանձնաժողով

ՀՀ կրթության, գիտության, մշակույթի և սպորտի նախարարության կողմից կազմակերպված ՀՀԿԳՄՍՆԿԳԲՄԾՁԲ-25/1 ծածկագրով գնման ընթացակարգը՝ հաշվապահական հաշվառման վարման և գնման գործընթացների կազմակերպման ծառայությունների ձեռքբերման, (այսուհետ՝ Ծառայություն) կազմակերպվել է տարբեր բնութագիր ունեցող գնման առարկաները խմբավորելով մեկ չափաբաժնում։ «Գնումների մասին» ՀՀ օրենքի 25-րդ հոդվածի համաձայն՝ «Արգելվում է խմբավորել առանձին բնութագրեր ունեցող գնման առարկաները մեկ չափաբաժնում, բացառությամբ այն դեպքերի, երբ պատվիրատուն հիմնավորում է նման խմբավորման անհրաժեշտությունը», սակայն տվյալ դեպքում ծառայության մատուցումը իրականացվելու է երկու տարբեր մասնագետների կողմից, և դրանք խմբավորելով Պատվիրատուն նախ սահմանափակում է գնման ընթացակարգին մասնակցելու իրավունք ունեցող մասնակիցների իրավունքները, և դրանով իսկ պարտադրելով երկու տարբեր իրավաբանական կամ ֆիզիկական անձանց՝ կազմել համատեղ գործունեություն և ընթացակարգին մասնակցել համատեղ գործունեության միջոցով, ինչն էլ իր հերթին մասնակիցների մոտ առաջացնելու է բազմաթիվ խնդիրներ՝ ընդհուպ ստիպելով նրանց՝ անկախ իրենց գործունեության տեսակից և ոլորտից, աշխատել Ավելացված Արժեքի հարկատեսակի դաշտում։ 

Հիմք ընդունելով վերոգրյալը՝ առաջարկում ենք հրավերում կատարել համապատասխան փոփոխություններ՝ գնման առարկան բաժանելու երկու տարբեր չափաբաժինների, ինչի արդյունքում կստեղծվի իրական  մրցակցային դաշտ և յուրաքանչյուր մասնագիտական կազմակերպություն հնարավորություն կունենա մասնակցելու իր նախընտրած չափաբաժնին, հակառակ դեպքում մեր ընկերությունը ստիպված կլինի հարցի լուծումը գտնել այլ իրավական ճանապարհներով։ »:
Պարզաբանում N 1 
««Գնումների մասին» ՀՀ օրենքի 25-րդ հոդվածի 2-րդ մասի համաձայն արգելվում է խմբավորել առանձին բնութագրեր ունեցող գնման առարկաները մեկ չափաբաժնում, բացառությամբ այն դեպքերի, երբ պատվիրատուն հիմնավորում է նման խմբավորման անհրաժեշտությունը, ինչը կիրառելի է տվյալ դեպքի համար, քանի որ հաշվապահական հաշվառումը և գնումների գործընթացը համարվում են ֆինանսական համակարգի բաղկացուցիչ մասեր և ֆինանսական գործիքակազմերի կիրառման մասով ունեն նմանություններ, իրենց գործունեությունը փոխկապակցված է և լրացնում է միմյանց ու մեկ կենտրոնից երկու գործառույթների ղեկավարումը կլինի ավելի արդյունավետ: Ավելին, ուսումնասիրությունները փաստել են, որ բազմաթիվ դպրոցներում հաշվապահները լինելով նաև լիցենզավորված գնումների մասնագետներ՝ իրականացրել են գնման գործընթացներ:

ՀՀ տարածքում գործում են բազմաթիվ կազմակերպություններ, որոնք իրենց գործունեությամբ միաժամանակ մատուցում են մի քանի մասնագիտական ծառայություններ (օրինակ` հաշվապահական հաշվառում, գնումներ, իրավաբանական ծառայություններ և այլ մասնագիտական խորհրդատվական ծառայություններ) և ՀՀ օրենսդրությունը չի սահմանափակում կազմակերպությունների կողմից մեկից ավելի մասնագիտական ծառայությունների մատուցումը: Բացի այդ «Գնումների մասին» ՀՀ օրենքի 30-րդ հոդվածի 6-րդ մասը հնարավորություն է տալիս կազմակերպություններին մասնակցել համատեղ գործունեության կարգով (կոնսորցիումով):

Ինչ վերաբերում է այն հարցադրմանը, որ հարկվելու եք ԱԱՀ-ով, ապա պայմանավորված մասնագիտական գործունեության տեսակից և շրջանառության չափից կազմակերպությունները պետք է հարկվեն ՀՀ հարկային օրենսգիրքով սահմանված կարգով:»: 

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
«ՀՀԿԳՄՍՆԿԳԲՄԾՁԲ-25/1» ծածկագրով գնահատող հանձնաժողովի քարտուղար Արսեն Սողոմոնյանին:
Հեռախոս՝ +374 (10) 599-656, (043) 45-43-46։
Էլեկոտրանային փոստ՝ arsen.soghomonyan@escs.am։

«ՀՀԿԳՄՍՆԿԳԲՄԾՁԲ-25/1» ծածկագրով գնման ընթացակարգի գնահատող հանձնաժողով

